
த்ரி: பரிக்ரம்ய தம் க்ரு’ஷ்ணநாராயணம் க்ரு’தாஞ்ஜலீ ।
துஷ்டுவாதே முஹுஸ்தௌ ச ஹ்ரு’த³யஸ்த²ம் த்³ரு’ஶோஶ்சரம் ॥ 33॥
ஆவாம் காமார்த²லுப்³தௌ⁴ ச பாபமாத்ராபி⁴சாரிணௌ ।
ரு’ஷீணாம் க்ரு’பயா சாத்ர ஶரணம் தே ஹ்யுபாக³தௌ ॥ 34॥
அநுகம்பய நௌ நாத²ஸுதீ³நௌ ஶரணாக³தௌ ।
மூடௌ⁴ து³ஷ்க்ரு’தகர்மாணௌ பதிதௌ ப⁴வஸாக³ரே ॥ 35॥
கோऽந்யஸ்த்வத்ஸத்³ரு’ஶோ ப³ந்து⁴ர்மஹாப⁴யநிவாரக: ।
ஸ்வார்த²ஶூந்ய: பரார்தை²கத்⁴யேயோऽநாத²பதி: ப்ரபு: ⁴ ॥ 36॥
நாராயணேதி த்வந்நாம சதுர்வர்கை³கஸாத⁴நம் ।
“ௐ நம:ஶ்ரீக்ரு’ஷ்ணநாராயணாய ஸ்வாமிநே ஸ்வாஹா”॥ 37॥
மந்த்ரஸ்தே மோக்ஷத³ஶ்சாதிபாபிநாம் பாவகோऽஸ்தி ஹி ।
ஜப்தோ ப⁴வாந் பரம் பாரம் ப்ராபயத்யேவ தேந ஹி ॥ 38॥
தந்நௌ ப்ரஸீத³ தே³வேஶ த்³ரு’டா⁴ம் ப⁴க்திம் ப்ரதே³ஹி நௌ ।
கோ⁴ராத்³து³ஸ்தரகா²தாச்ச ஸமுத்தாரய கேஶவ ॥ 39॥
இந்த்³ரியாணி மநோ பு³த்³தி⁴ஸ்தவ மூர்தௌ வஸந்து ந: ।
ஆத்மா ஸம்ஸ்காரஸஹிதஶ்சார்பிதஸ்தவ பாத³யோ:॥ 40॥
ப்ரஸீத³ தே³வ ஸர்வாத்மந்நஸங்க்²யேயஶிரோபு⁴ஜ ।
அஸங்க்²யக்⁴ராணநயநபாணிபாத³ நமோऽஸ்து தே ॥ 41॥
ஷங்விம்ஶஸ்த்வம் சாந்தராத்மந் நிஷ்ப்ரபஞ்ச: ப்ரவர்தஸே ।
சதுஷ்புமர்த²மூர்திஸ்த்வம் ஜக³ந்நாத² நமோऽஸ்து தே ॥ 42॥
த்வதா³ராத⁴நயா க்ரு’ஷ்ண ப⁴வந்தி ஸர்வஸித்³த⁴ய: ।
யோகா³ப்⁴யாஸம் விநா சாஸ்மை க்ரு’ஷ்ணாய தே நமோ நம:॥ 43॥
ப⁴க்திம் த்³ரு’டா⁴ம் ப்ரதே³ஹ்யாவாம் நாஸ்த்யந்யத்ப்ரார்த²நீயகம் ।

யாவத்ப்ராணாந்தா⁴ரயாவஸ்தாவத்³ப⁴க்திர்த்³ரு’டா⁴ த்வயி ॥ 44॥
தத: பாரேऽபி தே ப⁴க்திம் தே³ஹி நாராயணப்ரபோ⁴ ।
அகா³த⁴ப⁴வபங்கேऽத்ர நிமக்³நயோ: பராயணம் ॥ 45॥
தா³ஸ்யம் நாத²ஸதா³ தே³ஹி சாநுகம்பய நௌ விபோ⁴ ।
இதி ஸ்துவந்தௌ தௌ ப⁴க்தௌ பேததுர்த³ண்ட³வத் க்ஷிதௌ ॥ 46॥
ப்ரஸீதே³தி வத³ந்தௌ ச முஹுஶ்சக்ரதுர்த³ர்ஶநம் ।
தி³வ்யத்³ரு’ஷ்ட்யா விலோக்யைவம் நேமதுஶ்ச முஹுர்முஹு:॥ 47॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 583-

அத்⁴யாயாந்தர்க³தம்
புண்ட³ரீக-அம்ப³ரீஷக்ரு’தம் புருஷோத்தமஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 583/33-47॥

